
Høyring - Avvikling av meldeordninga etter spesialisthelsetjenesteloven § 3-3 
 
Meldeordninga vart flytta frå Fylkesmannen til Kunnskapssenteret medio 2012. Ordninga 
vart vidare overført Helsedirektoratet i 2015.  
Nyleg har Helsedirektoratet hatt ein omorganisering for å samle alt nasjonalt 
pasienttryggleiksarbeid i ei avdeling.  
Det har og vore brukt store ressursar på å utarbeide klassifikasjonssystemet NOKUP og eit 
nytt saksbehandlingssystem for meldeordninga i Helsedirektoratet, samt etablering av «En 
vei inn».  
 
Foreslått endring i meldeordninga er begrunna i mellom anna nytt lovforslag frå midten av 
2019 om at kommunane vert meldepliktig i høve §3-3A – alvorlege hendingar, og ressursar i 
direktoratet må nyttast til saksbehandling av desse.  
 
Helseføretak skal framleis melde alvorlege hendingar til Statens helsetilsyn, for å sikre 
tilsynsordning og oppfølging ved slike hendingar. Med alvorleg hending meinast det dødsfall 
eller betydelig skade på pasient , der utfallet er uventa i høve pårekneleg risiko. (§3-3A 
meldingar )  
 
 
Vurdering 
Helse Førde har følgjande innspel til høyringsnotatet. 
  

 Det er behov for eit nasjonalt overblikk over alvorlege hendingar. Det gjev muligheit 
til å sjå desse i ein større samanheng enn det ein kan gjere lokalt, der ein gjerne berre 
ser få hendingar av kvart slag. Å fjerne meldeordninga, vil medføre at ein kan misse 
denne oversikta. 

 Nasjonal oversikt gjev høve til å identifisere risikoar som lokale helseføretak ikkje vil 
kunne fange opp på same måte.  

 Læringsnotat som er utarbeid av Helsedirektoratet er nyttige, gjev signal om «best 
practice» til helseinstitusjonane, som kan vere til læring til tross for at der ikkje har 
vore noko hending der. I Helse Førde har desse vore distribuert til aktuelle einingar 
og fagmiljø. Læringsnotat har og vore tatt opp i Pasienttryggleiksutvalet til 
orientering og diskusjon kring implementering. 

 Ekstern meldeplikt (utan sanksjonar) kan ha effekt i høve meldekultur generelt og har 
ein annleis tyngde enn lokal internkontroll. Meldeordninga har sett stort fokus på 
dette, og læring har vore eit viktig middel for å melde. 

 Ordninga er foreslått nedlagt utan at det er diskutert andre løysingar. 
Høyringsnotatet signaliserer at det skal etablerast eit samarbeid i RHF-a om læring 
frå alvorlege hendingar. I så fall, kan det bety flytting av ansvar og ressursbruk, men 
mindre nasjonal oversikt. 

 Framlegget kan synest som ei vriding frå læring til sanksjonar. Helsedirektoratet har 
fokus på læring og har ikkje høve til sanksjonar, medan Helsetilsynet har kontroll og 
sanksjonsmynde. Denne endringa vil truleg ikkje fremje meldekulturen i sjukehusa. 

 Der er ikkje gjort vidare evaluering av meldeordninga sidan SINTEF rapport eit år 
etter ordninga tredde i kraft. Det er eit lite grunnlag til å vurdere ordninga. 

 SINTEF-rapporten kom med signal som ikkje har blitt følgt opp i meldeordninga, t.d. 
om ressursbruken ved svar på enkeltmeldingar. Ei dreiing mot å bruke meir ressursar 
på læringsnotat, og mindre ressursar på enkeltsvar, ville vere eit forbetring av 
ordninga og betre ressursutnytting  

 Det vert føresett at melding etter § 3-3A skal halde fram. Dersom meldeordninga slik 
den er i dag vert endra, må det gjerast eit arbeid i høve kriteria for slike meldingar, 
slik at alvorlege hendingar som i dag ikkje fell under dagens ordning og vert tatt med. 

 
Tilråding 
 

Helse Førde vurderer meldeordninga til å vere eit godt verkemiddel i arbeide med 
kvalitetsforbetring og pasienttryggleik, der avvik og uønska hendingar er viktige områder for 
å identifisere både risiko og forbetringsområder på eit høgare og overordna nivå ein det ein 
kan klare i dei lokale helseføretak. Ordninga bør difor halde fram, med nokre område til 
forbetring som nemnt over.  
 
 
Med helsing  
 
Kristine Brix Longfellow 
fagdirektør 
 
 
 
Kopi:  
Inger Økland 

